
1. Իրավական ակտի անհրաժեշտությունը (նպատակը). Նախագծի ընդունումը պայմանավորված է «Հայաստանի Հանրապետության կառավարության և Չինաստանի Ժողովրդական Հանրապետության Հոնկոնգի հատուկ վարչական շրջանի կառավարության միջև եկամուտների և գույքի կրկնակի հարկումը բացառելու և հարկումից խուսափելն ու շրջանցելը կանխելու մասին» համաձայնագրի (այսուհետ՝ Համաձայնագիր) վավերացման անհրաժեշտությամբ:
1. Կարգավորման հարաբերությունների ներկա վիճակը և առկա խնդիրները. Համաձայնագիրը ստորագրվել է 2024 թվականի հունիսի 24-ին Երևանում: Համաձայնագրով պայմանավորվող պետությունների գործարար շրջանակների համար փոխադարձության սկզբունքով սահմանվում են եկամուտների ստացման երկրում հիմնական եկամտատեսակների` շահաբաժինների, տոկոսների, ռոյալթիների հարկման պայմանները և դրույքաչափերը:
Խնդիրը կայանում է նրանում, որ «Միջազգային պայմանագրերի մասին» ՀՀ օրենքի համաձայն Համաձայնագիրը ենթակա է վավերացման:
1. Առկա խնդիրների առաջարկվող լուծումները. Առաջարկվում է հավանություն տալ Համաձայնագիրը վավերացնելու մասին ՀՀ օրենքի նախագծի վերաբերյալ Կառավարության օրենսդրական նախաձեռնությանը:
1. Կարգավորման առարկան. Նախագծի կարգավորման առարկան Համաձայնագրի վավերացումն է:
1. Նախագծի մշակման գործընթացում ներգրավված ինստիտուտները և անձինք. Նախագիծը մշակվել է ՀՀ ֆինանսների նախարարության կողմից:
1. Իրավական ակտի կիրառման դեպքում ակնկալվող արդյունքը. Նախագծի ընդունման արդյունքում ակնկալվում է հավանություն տալ Համաձայնագրի վավերացմանը:
Նախագծի ընդունումը լրացուցիչ ֆինանսական միջոցների անհրաժեշտություն չի պահանջում, իսկ դրա ընդունմամբ պայմանավորված՝ պետական բյուջեի եկամուտների էական նվազեցում կամ ծախսերի ավելացում տեղի չի ունենա:
1. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ․

